
Ríkisskattstjóri hefur fengið til umsagnar tölvupóst frá Lýsingu h/f, Lilju Dóru Halldórsdóttur, 
er varðar tillögu til breytinga á virðisaukaskattslögum með bráðabirgðaákvæði til að bregðast 
við dómi Hæstaréttar frá 20. október 2011 og varðar þá túlkun réttarins að samningar um 
Ijármögnunarleigu hafi í reynd verið lánasamningar en ekki leigusamningar og viðbrögð 
íjármálaráðuneytisins varðandi virðisaukaskattsskil í framhaldi af því með tillögu til breytinga 
á virðisaukaskattslögum.

1. Tilvísun í dóm Hæstaréttar nr. 213/2010 á ekki við í þessu samhengi. Þar var um að 
ræða ágreining um vexti á inneign. Staðhæfing lögmannsins í tilvitnuðum tölvupósti 
um að skatturinn sjálíur sé lögvarin krafa tilheyrandi greiðanda er ekki rétt. Hið rétta 
er að málið snérist um dráttarvexti og samspil laga nr. 29/1995 um endurgreiðslu 
oftekinna skatta, við 4. mgr. 28. gr. virðisaukaskattslaga um dráttarvexti vegna 
síðbúinnar afgreiðslu skattstjóra á inneign í virðisaukaskatti. Málið á rót sína að rekja 
til þess að tölvukerfi þau sem Ríkisbókhald (nú Fjársýsla ríkisins) rak, voru á þeim 
tíma ekki fyllilega í stakk búin til að endurreikna dráttarvexti á inneign í 
virðisaukaskatti.

2. Leiðrétta verður staðhæfíngu lögmannsins í 2. mgr. tölvupóstsins. Öll
fj ármálafyrirtækin hafa innskattað aðkeypta “leigumuni” við kaupin og innheimt 
virðisaukaskatt með reglubundnum hætti eftir því sem leigutímanum hefur undið fram. 
Staðhæfmg lögmannsins um að þau hafi setið uppi með virðisaukaskattinn er því 
alröng. Skatturinn var ekki greiddur í ríkissjóð af þeim í upphafi leigutíma eins og 
lögmaðurinn heldur fram. Innskattsheimildir voru þess valdandi að 
fjármögnunarleigufyrirtækin sátu ekki uppi með skattinn við upphaf leigutímans.

3. Vegna athugasemdar í 3. mgr. tölvupóstsins verður að taka fram að ákvörðun um 
tilhögun skattlagningar af fj ármögnunarleigum voru teknar á árinu 1991 við upp 
innheimtu virðisaukaskatts og byggðist á almennum viðhorfum gagnvart leiguforminu 
sjálfu á þeim forsendum sem þá lágu fyrir um leigufyrirkomulag. Sömuleiðis er ástæða 
til að taka fram að ríkisskattstjóri telur engar forsendur vera fyrir álagsbeitingu vegna 
þeirra aðstæðna sem sköpuðust við dóm Hæstaréttar 20. október 2011. Slíkt er einnig 
sérstaklega tekið fram í frumvarpinu þótt að mati ríkisskattstjóri væri það óþarft, svo 
augljóst sem það nú er.

Ríkisskattstjóri lítur svo á verði frumvarpið að lögum, að skýra beri sérstaklega hvemig með 
skuli fara þegar leigutaki hjá fjármögnunarleigufyrirtæki hefur ekki staðið í skilum með 
afborganir og þar með talið virðisaukaskatt, sem ijánnögnunarleigufyrirtækin hafa þá 
væntanlega lagt út fyrir. Óhjákvæmilegt er að tryggt verði að leigufyrirtækjunum verði við 
þær aðstæður heimilt að draga frá, í uppgjöri vegna gengismunar, þær greiðslur sem eru 
útistandandi og þar með einnig þann hluta sem taldist til virðisaukaskattsins á þeim tíma sem 
leigutakamir hafa ekki staðið skil á.

Þá hefur ríkisskattstjóri einnig í hyggju verði frumvarpið að lögum að skýra sérstaklega 
hvemig skuli fara með þegar leigutaki er óskattskyldur aðili í virðisaukaskatti, þegar uppgjör 
fer fram vegna gengismunar. Hátti svo til að fj ármögnunarleigufyrirtækj unum beri að 
endurgreiða leigutaka, verði jafnframt endurgreiddur sá hluti virðisaukaskattsins sem sé vegna 
leigunnar sjálfrar (en ekki af söluverði rekstrarmunar), nema svo semjist milli aðila að um 
kaup hafi verið að ræða. Við slíkt uppgjör þarf einnig að taka tillit til þess ef leigutaki er í 
vanskilum með greiðslur og virðisaukaskatt til leigufyrirtækjanna.

Þegar aðili hefur orðið gjaldþrota er ljóst að leiðréttingarheimild er nú þegar til staðar við 
uppgjör á virðisaukaskattsskilum samkvæmt almennum reglum virðisaukaskattslaganna. 
Mikið hefur verið gert úr þeim vanda leigufyrirtækjanna þegar þannig stendur á en 
ríkisskattstjóri telur að innan núverandi laga séu allar heimildir fyrir leigufyrirtækin til 
uppgjörs vegna þess.

Að lokum vill ríkisskattstjóra taka fram að það sé umliugsunarvert hversu mikla vinnu væri 
verið að leggja á atvinnulífið í landinu af þeim einum til þremur leigufyrirtækjum til að leggja 
í óþarfa uppgjörsvinnu til þess eins að ná fram endurgreiðslu á verulegum fjárhæðum úr 
ríkissjóði sem jafnframt þyrfti að endurheimta af þúsundum viðskiptavina þeirra, ef tillaga 
SFF um breytingar á virðisaukaskattslögum yrði að veruleika.


